
   ՀՀ կառավարության որոշման նախագծի 
[bookmark: _GoBack]ՀՀ տարածքային կառավարման և ենթակառուցվածքների նախարարություն  է  դիմել ՀՀ Լոռու մարզպետը՝ տեղեցկացնելով, որ «ՀՀ Լոռու մարզի Ֆիոլետովոյի միջնակարգ դպրոց» ՊՈԱԿ-ին է դիմել ՀՀ Լոռու մարզի Ֆիոլետովո համայնքի ղեկավարը՝ դպրոցի սպասարկման համար հատկացված հողատարածքից 1000 քառ. մետր մակերեսով հողամասը մանկապարտեզ կառուցելու նպատակով համայնքին նվիրաբերելու առաջարկությամբ: ՀՀ վարչապետի մոտ կայացած՝ ՀՀ Լոռու մարզի 2022 թվականի հաշվետվության մասին խորհրդակցության N Վ/163-2023 արձանագրության 3.1.10 կետով Տարածքային կառավարման և ենթակառուցվածքների նախարարին հանձնարարվել է Կրթության, գիտության, մշակույթի և սպորտի նախարարի և ՀՀ Լոռու մարզպետի հետ համատեղ ձեռնարկել միջոցներ ՀՀ Լոռու մարզի Ֆիոլետովո համայնքի ղեկավարի կողմից բարձրացված՝ մանկապարտեզի կառուցման նպատակով դպրոցի տարածքից համապատասխան հողակտոր հատկացնելու ուղղությամբ։
 Վերոնշյալ արձանագրության 3.1.10 կետի կատարումն ապահովելու նպատակով Պետական գույքի կառավարման կոմիտեի (այսուհետ՝ Կոմիտե)  կողմից իրականացված աշխատանքների արդյունքում դպրոցի կազմից առանձնացվել և որպես առանձին գույքային միավոր է գրանցվել Լոռու մարզ, համայնք Ֆիոլետովո 2-րդ փողոց 44/1  հասցեով 0.137621 հեկտար մակերեսով հողամաս։
Նախագծով նախատեսվում է Կոմիտեին ամրացված, պետական սեփականություն հանդիսացող, Հայաստանի Հանրապետության Լոռու մարզ, համայնք Ֆիոլետովո 2-րդ փողոց 44 դպրոց հասցեից առանձնացված,  Հայաստանի Հանրապետության Լոռու մարզ, համայնք Ֆիոլետովո 2-րդ փողոց 44/1  հասցեով գրանցված, 0.137621 հեկտար մակերեսով հողամասը նվիրաբերել Հայաստանի Հանրապետության Լոռու մարզի Ֆիոլետովո համայնքին՝ մանկապարտեզ կառուցելու նպատակով։ Ֆիոլետովո համայնքը տեղեկացրել է, որ Երևանում Ռուսական գիտության և մշակույթի  կենտրոնը հավաստիացրել է, որ հողատարածքի տրամադրման դեպքում կաջակցի վերոգրյալ տարածքում մանկապարտեզի կառուցմանը։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետ կառավարման, արդյունավետության և գրավչության բարձրացմանը, հաշվառմանը, միասնական բազայի հիմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ ՀՀ սեփականությունը հանդիսացող Հայաստանի Հանրապետության Լոռու մարզ, համայնք Ֆիոլետովո 2-րդ փողոց 44/1  հասցեում գտնվող, 0.137621 հեկտար մակերեսով հողամասը համայնքին նվիրաբերելը բխում է ՀՀ կառավարության  2021-2026թթ. ծրագրի պահանջներից։
 «Գույք նվիրաբերելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:

